
КЛУЧНИ НАОДИ 

 

Наодите од оваа Студија покажуваат дека постои оправданост за доделување 

дозвола за радиопрограмски сервис – музичко-говорно радио од општ формат, на 

албански и македонски јазик на подрачјето на општина Дебар.  

 

Клучната причина е тоа што на ова подрачје не емитува ниту една локална радиостаница. 

Доделувањето дозвола за локално радио би овозможило навремено и редовно 

информирање на граѓаните за прашања што непосредно ги засегаат, вклучувајќи вести и 

сервисни информации за локалните настани и проблеми, кои најчесто не добиваат простор 

во програмите на радиостаниците што емитуваат програма на територијата на целата 

држава. Истовремено, радиото би придонело и за промоција на локалната култура, 

традиција, спорт, туризам и стопанство и за поттикнување на културната разновидност и 

меѓусебното разбирање.  

Општина Дебар има 15.412 жители, со различни програмски потреби. Според податоците 

од Пописот на населението од 2021 година, мајчин јазик на 59,9 % од жителите на Дебар е 

албанскиот, а на 28,98 % македонскиот јазик.  

Економскиот потенцијал на локалниот пазар е ограничен, но споредбата со општини со 

сличен или помал број жители и деловни субјекти покажува дека во Дебар постои одредена 

економска основа за една локална радиостаница да остварува приходи од локално 

рекламирање.   

Имајќи ги предвид непостоењето локална радиостаница, потребата од редовно 

информирање за прашања од локален интерес, бројот и структурата на потенцијалната 

публика и расположливата економска основа, утврдено е дека постои оправданост за 

објавување јавен конкурс за доделување една дозвола за локално радио во општина Дебар, 

од аспект на потребите на публиката и од аспект на исполнувањето на целите на Законот 

за аудио и аудиовизуелни медиумски услуги. 

ВОВЕД 

 

На 27 август 2026 година во Агенцијата за аудио и аудиовизуелни медиумски услуги е 

доставено  „Барање за објавување јавен конкурс за локално радио во Дебар“ (наш бр.08-

3259/1).  

Согласно член 70 од Законот за аудио и аудиовизуелни медиумски услуги, доколку согласно 

Планот за доделување и користење на радиофреквенциите се утврди дека има слободни 

радиофреквенции, Агенцијата ќе изработи студија со која ќе ја утврди оправданоста за 

објавување јавен конкурс, особено од аспект на исполнувањето на целта на овој закон, како 

и од аспект на потребите на публиката.  

Постапувајќи согласно оваа законска одредба, на 7 септември 2026 година Агенцијата се 

обрати до Агенцијата за електронски комуникации и побара информација дали има 

слободни фреквенции на подрачјето на општина Дебар и доколку има, да ги достави 

начелните технички параметри врз основа на кои ќе се изработи техничко решение за 

емитување радиопрограма.  

На 2 октомври 2026 година Агенцијата за електронски комуникации достави Известување 

(наш бр.08-3259/3) дека има слободна радиофреквенција и дека начелните параметри 

според кои треба да се изработи техничко решение за покривање на градот Дебар се:  

 Локација на предавател: град Дебар;  

 Ефективна иззрачена моќност: 50 W; 

 Фреквенција: 88.1 MHz. 

Целта на оваа Студија е да се утврди дали постои оправданост за доделување дозвола за 

радиоемитување на локално ниво, на подрачјето на градот Дебар, особено од аспект на 

исполнувањето на целите на Законот за аудио и аудиовизуелни медиумски услуги, како и 

од аспект на потребите на публиката.  

1. Постојна програмска понуда 

 

На подрачјето на општина Дебар нема ниту еден локална радиостаница.  

До 2018 година на ова подрачје радиопрограма емитуваше Трговското радиодифузно 

друштво Радио Мерлин, и тоа радиопрограмски сервис музичко-говорно радио, на албански 

јазик. Со Одлука бр.08-35 од 5 февруари 2018 година1 Агенцијата ја одзеде дозволата на 

оваа радиостаница, поради неисполнување на обврската од член 80 од Законот за аудио и 

аудиовизуелни медиумски услуги, односно поради неплаќање на надоместокот за 

дозволата за радиоемитување.  

Оттогаш, на населението на ова локално подрачје достапни му се само содржините кои се 

емитуваат на програмските сервиси на јавниот радиодифузен сервис - Македонско радио 

и на четирите комерцијални радиостаници коишто емитуваат програма на национално 

ниво: РА Антена 5 (музичко-говорно радио од специјализиран формат), РА Канал 77 

(говорно-музичко радио со претежно информативен општ формат), РА Метрополис 

(музичко-говорно радио од општ формат) и РА Јон (говорно-музичко радио од 

специјализиран формат кај кое доминантниот вид на програма има забавна функција). 

Програмите на овие радиостаници се наменети за публика на целата територија на 

државата и се насочени кон теми и информации од поширок интерес, поради што многу 

ретко информираат за настаните и прашањата од локален карактер. Оттука, постои 

празнина во програмската понуда во однос на вести, сервисни информации и содржини од 

непосреден интерес за жителите на подрачјето на Дебар. 

  

                                                           
1 Одлуката за одземање на дозволата на ТРД РАДИО МЕРЛИН ДООЕЛ ДЕБАР е достапна на веб-
страницата на Агенцијата, на следниот линк: Одука-за-одземање-на-дозвола-РА-Мерлин.pdf 

https://avmu.mk/wp-content/uploads/2018/02/%D0%9E%D0%B4%D1%83%D0%BA%D0%B0-%D0%B7%D0%B0-%D0%BE%D0%B4%D0%B7%D0%B5%D0%BC%D0%B0%D1%9A%D0%B5-%D0%BD%D0%B0-%D0%B4%D0%BE%D0%B7%D0%B2%D0%BE%D0%BB%D0%B0-%D0%A0%D0%90-%D0%9C%D0%B5%D1%80%D0%BB%D0%B8%D0%BD.pdf

2. Потенцијал на пазарот 

 

2.1. Потенцијална публика 

Според податоците од последниот Попис на населението, домаќинствата и становите 

спроведен во 2021 година, вкупното население на Дебар изнесува 15.412 жители2. Тие ја 

претставуваат потенцијалната публика на една локална радиостаница.  

Структура на населението според возрасни групи и според пол 

Возрасна група Вкупно Мажи Жени 

0-4 911 473 438 

5-9 1079 551 528 

10-14 1062 534 528 

15-19 1101 568 533 

20-24 1057 580 477 

25-29 1126 581 545 

30-34 1064 527 537 

35-39 1036 538 498 

40-44 954 471 483 

45-49 934 418 516 

50-54 957 444 513 

55-59 995 459 536 

60-64 1016 507 509 

65-69 833 430 403 

70-74 607 289 318 

75-79 328 149 179 

80-84 234 103 131 

85-89 94 45 49 

90-94 17 10 7 

95-99 4 - 4 

100+ 3 - 3 

ВКУПНО 15412 7677 7735 

                                                           
2 Државен завод за статистика, 
https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupn
o__NaseleniePopis2021__VozrastiPol/T1019P21.px/table/tableViewLayout2/ 
 

https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__NaseleniePopis2021__VozrastiPol/T1019P21.px/table/tableViewLayout2/
https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__NaseleniePopis2021__VozrastiPol/T1019P21.px/table/tableViewLayout2/

Структурата на резидентното население по пет годишни возрасни групи и по пол покажува 

релативно рамномерна распределба на населението по возрасни групи, односно дека на 

ова подрачје живее разновидна публика со различни програмски и информативни потреби.  

Децата и младите на возраст до 19 години сочинуваат 26,9 % од вкупното население, 

лицата на возраст од 20 до 64 години учествуваат со 59,3 %, а жителите на возраст од 65 и 

повеќе години 13,8 % од вкупното население. 50,19 % од жителите на Дебар се жени (7.735), 

а 49,81 % мажи (7.677). Најголем дел од мажите биле на возраст од 25 до 29 години (581 

лице), а најголем дел од жените на возраст од  25 до 29 години (545 жени). Ваквата возрасна 

структура укажува на потреба од разновидна локална радиопрограма што ќе содржи 

информации и други содржини приспособени на интересите на различните возрасни групи.  

Структура на населението според според мајчин јазик 

 број на жители учество 

Македонски 4466 28.98 % 

Албански 9232 59.90 % 

Турски 189 1.23 % 

Ромски 9 0.06 % 

Српски 6 0.04 % 

Бошњачки 4 0.03 % 

Други неспомнати јазици 4 0.03 % 

Непознато 3 0.02 % 

Лица за кои податоците се 
преземени од административни 
извори 1499 9.73 % 

Вкупно 15412  

 

Податоците од Пописот на населението од 2021 година покажуваат дека албанскиот јазик 

е мајчин јазик на најголем дел од населението (59,90 %), а втор најзастапен јазик е 

македонскиот (28,98 %)3. Тие заедно претставуваат 88,88 % од резидентното население на 

Дебар. Ваквата јазична структура укажува дека говорниот дел од програмската понуда 

треба да се емитува на албански и македонски јазик.  

                                                           
3 Државен завод за статистика, 

https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupn
o__NaseleniePopis2021__EtnoKulturniKarakteristiki/T1015P21.px/table/tableViewLayout2/ 
 

https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__NaseleniePopis2021__EtnoKulturniKarakteristiki/T1015P21.px/table/tableViewLayout2/
https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__NaseleniePopis2021__EtnoKulturniKarakteristiki/T1015P21.px/table/tableViewLayout2/

2.2. Потенцијални огласувачи 

Вкупниот број активни деловни субјекти во 2024 година изнесувал 5294. Во периодот од 

2021 до 2024 година најмногу активни деловни субјекти во Дебар имало во 2023 година – 

вкупно 540. Тие ја претставуваат потенцијалната основа за локално рекламирање, 

спонзорства и деловни партнерства. Сепак, најголем дел од локалните претпријатија се 

мали или микро субјекти со ограничени рекламни буџети.  

Број на активни деловни субјекти 

 Активни деловни субјекти Годишна промена 

2021 516 - 

2022 532 +3,1 % 

2023 540 +1,5 % 

2024 529 -2,0 % 

 

Споредбата со општини со приближно сличен потенцијал на пазарот (број на население и 

на активни деловни субјекти) во кои има најмалку една радиостаница покажува дека тие 

можат да поддржат една локална радиостаница. Дебар има повеќе активни претпријатија 

од Виница, Пробиштип и Валандово, каде што има по една локална радиостаница.  

Број на население, активни деловни субјекти и радиостаници  

Општина Население 
Активни деловни 

субјекти 
Број на 

радиостаници 

Дебар 15.412 529 0 

Виница 14.475 501 1 

Пробиштип 13.417 428 1 

Свети Николе 15.320 705 2 

Валандово 10.508 316 1 

 

Според распределбата по сектори, утврдени во Националната класификација на дејности 

НКД рев.2 од 2021 година (последни достапни податоци на веб-страницата на Државниот 

                                                           
4 Државен завод за статистика, 

https://makstat.stat.gov.mk/PXWeb/pxweb/mk/MakStat/MakStat__DelovniSubj__AktDelovniSubjekti/425_
Delovni_Reg_Ops_NACE_ml.px/table/tableViewLayout2/ 
 

https://makstat.stat.gov.mk/PXWeb/pxweb/mk/MakStat/MakStat__DelovniSubj__AktDelovniSubjekti/425_Delovni_Reg_Ops_NACE_ml.px/table/tableViewLayout2/
https://makstat.stat.gov.mk/PXWeb/pxweb/mk/MakStat/MakStat__DelovniSubj__AktDelovniSubjekti/425_Delovni_Reg_Ops_NACE_ml.px/table/tableViewLayout2/

завод за статистика), најголем дел од деловните субјекти биле од дејноста – трговија на 

големо и мало; поправка на моторни возила и мотоцикли (вкупно 183 субјекти), односно 

34,6 %. Од другите дејности најбројни биле деловните субјекти во секторот градежништво 

(66 субјекти), објекти за сместување и сервисни дејности со храна (65) и преработувачка 

индустрија (60 субјекти). Во овие четири сектори биле концентрирани 70,7 % од сите 

активни деловни субјекти во општината. 

Број на активни претпријатија, според сектори од НКД рев. 2, од 2021 

А. Земјоделство, шумарство и рибарство 9 

Б. Рударство и вадење камен 2 

В. Преработувачка индустрија 60 

Г. Снабдување со електрична енергија, гас, пареа и климатизација 1 

Д. Снабдување со вода; отстранување отпадни води, управување со отпад и 
дејности за санација на околината 

1 

Ѓ. Градежништво 66 

Е. Трговија на големо и трговија на мало; поправка на моторни возила и 
мотоцикли 

183 

Ж. Транспорт и складирање 26 

З. Објекти за сместување и сервисни дејности со храна 65 

Ѕ. Информации и комуникации 8 

И. Финансиски дејности и дејности на осигурување 3 

Ј. Дејности во врска со недвижен имот 0 

К. Стручни, научни и технички дејности 40 

Л. Административни и помошни услужни дејности 13 

Љ. Јавна управа и одбрана; задолжително социјално осигурување 2 

М. Образование 6 

Н. Дејности на здравствена  и социјална заштита 30 

Њ. Уметност, забава и рекреација 3 

О. Други услужни дејности 11 

П. Дејности на домаќинствата како работодавачи; дејности на домаќинствата 
кои произведуваат разновидна стока и вршат различни услуги за сопствени 
потреби 

0 

Р. Дејности на екстратериторијални организации и тела 0 

 

Деловните субјекти од овие сектори претставуваат потенцијални огласувачи бидејќи 

локалното радио би им овозможило своите производи и услуги да ги промовираат пред 

населението на општина Дебар. 

ЗАКЛУЧОЦИ 

 

Спроведената анализа покажува дека постои оправданост за објавување јавен конкурс за 

доделување една дозвола за радиоемитување на локално ниво, на подрачјето на општина 

Дебар, за музичко-говорно радио од општ формат, на албански и на македонски јазик. 

Основна причина за ваквиот заклучок е непостоењето локална радиостаница. По 

одземањето на дозволата на Радио Мерлин во 2018 година, населението нема локален 

радиопрограмски сервис што редовно ќе информира за прашањата од локален карактер. 

Радиостаниците што емитуваат програма на државно ниво воопшто или само повремено  

обработуваат вакви теми. Со 15.412 жители, општина Дебар располага со доволна 

потенцијална публика за еден локален радиопрограмски сервис. Разновидната возрасна и 

полова структура на населението укажува на различни програмски и информативни 

потреби на потенцијалната публика. Иако економскиот потенцијал на локалниот пазар е 

ограничен, постои определена основа за остварување приходи од локално рекламирање. 

Во 2024 година во општината имало 529 активни деловни субјекти, од кои значителен дел 

работеле во трговијата, градежништвото, угостителството и преработувачката индустрија. 

Дополнително, Дебар има повеќе жители и активни деловни субјекти од Виница, 

Пробиштип и Валандово, каде што веќе работи по една локална радиостаница. Иако овие 

показатели не ја гарантираат финансиската одржливост на идното радио, тие покажуваат 

дека постои економска основа за негово функционирање. 

 

Агенција за аудио и аудиовизуелни медиумски услуги  

директор,  

    д-р Зоран Трајчевски 

_______________________ 

 



